
ОЛИЙ ТАЪЛИМ МУАССАСАЛАРИ ЎҚУВ-ТАРБИЯ ЖАРАЁНИДА
ФАНЛАРИЧРА ВА ФАНЛАРАРО ИНТЕГРАЦИЯСИНИ ТАЪМИНЛАШНИНГ
ПЕДАГОГИК-ПСИХОЛОГИК МАСАЛАЛАРИ
Жуманов Алишер Асатиллаевич, таянч докторант,
Тошкент ирригация ва қишлоқ хўжалигини
механизациялаш муҳандислари институти
Аннотация. Ушбу мақолада олий таълим муассасаларида касб таълими
йўналишлари бўйича бакалаврларни касбий фаолиятга тайёрлашда ўқув-тарбия жараёнида
интеграция, узвийлик ва узлуксизликни таъминлаш,
фанларичра ва фанлараро
интеграциясининг мазмун-моҳияти ва педагогик-психологик масалалари ёритиб берилган.
Калит сўзлар: касб таълими, интеграция, узвийлик, узлуксизлик, фанларичра ва
фанлараро интеграция.
ПЕДАГОГИЧЕСКИЕ И ПСИХОЛОГИЧЕСКИЕ ПРОБЛЕМЫ ОБЕСПЕЧЕНИИ
ВНУТРИДИСЦИПЛИНАРНОЙ И МЕЖДИСЦИПЛИНАРНОЙ ИНТЕГРАЦИИ В
ОБРАЗОВАТЕЛЬНОМ ПРОЦЕССЕ ВУЗОВ
Жуманов Алишер Асатиллаевич, докторант,
Ташкентский институт инженеров ирригации
и механизации сельского хозяйства
Аннотация. В данной статье подчеркивается важность и интеграция
внутридисциплинарных и междисциплинарных, педагогических и психологических
проблем в интеграции образования и обучения при подготовке бакалавров в области
профессионального образования в высших учебных заведениях.
Ключевые слова: профессиональное образование, интеграция, последовательность,
преемственность, междисциплинарная и междисциплинарная интеграция.
PEDAGOGICAL AND PSYCHOLOGICAL ISSUES OF INTERDISCIPLINARY AND
INTERDISCIPLINARY INTEGRATION OF HIGHER EDUCATION INSTITUTIONS
IN THE EDUCATIONAL PROCESS
Jumanov Alisher Asatillaevich, doctoral candidate,
Irrigation and agriculture in Tashkent
Institute of Mechanical Engineers
Abstract. This article highlights the importance and integration of insidedisciplinary and
interdisciplinary, pedagogical and psychological issues in the integration of education and training
in the preparation of bachelors in the field of vocational education in higher education institutions.
Keywords: vocational education, integration, consistency, continuity, interdisciplinary and
interdisciplinary integration.
Мамлакатимиз олий таълим муассасаларида касбий педагогик таълим
интеграцияси ва узвийлигини таъминлаш каби ўз ечимини кутаётган долзарб
237

НамДУ илмий ахборотномаси - Научный вестник НамГУ 2019 йил 12-сон

муаммо мавжуд бўлиб, бугунги узлуксиз таълим талабларидан келиб чиқиб, мазкур
муаммо юзасидан йиғилган фикр-мулоҳазаларга илмий-амалий асосланган
аниқликлар киритиш ҳамда касбий-педагогик таълим тизими узвийлиги ва
узлуксизлигини таъминлашни амалга ошириш фурсати етиб келди.
Глобаллув
шароитларида
меҳнат
бозорида
маълум
касблар
ва
мутахассисликларга бўлган эҳтиёж доимо ўзгариб туради. Касбий таълим тизими бу
ўзгаришларга тезда мослашиши керак. Бунинг учун олий таълимнинг йўналишлари
мутахассисликлари классификаторида икки, уч турдош соҳалардан иборат бўлган
касблар бўйича ўқитиш кўзда тутилган. Бу ёшларнинг меҳнат бозоридаги
касбийҳаракатчанлигини ва янгиланаётган ишлаб чиқариш шароитларида тезда
мослашувини таъминлайди.
Президентимиз Ш.М.Мирзиёев Ўзбекистон Республикаси Президенти
лавозимига киришишига бағишланган тантанали маросимда, яъни Олий Мажлис
палаталарининг қўшма мажлисидаги нутқида “Ёшларимизнинг мустақил
фикрлайдиган, юксак интеллектуал ва маънавий салоҳиятга эга бўлиб, дунё
миқёсида ўз тенгдошларига ҳеч қайси соҳада бўш келмайдиган инсонлар бўлиб
камол топиши, бахтли бўлиши учун давлатимиз ва жамиятимизнинг бор куч ва
имкониятларини сафарбар этамиз”,–деб таъкидлаганлари бежиз эмас [1,3-б].
Узлуксиз таълим тизимининг энг муҳим жиҳатларидан бири унинг
босқичлари ўртасидаги, фанлараро интеграция ва узлуксизликни таъминлаш,
ихтисослик ва мутахассислик фанлари интеграциясини таъминлашдан иборатдир.
Шунинг учун ҳам таълимда интеграция, узвийлик ва узлуксизликни таъминлаш
масаласи бугунги куннинг долзарб муаммоларидан ҳисобланади. Жумладан,
ихтисослик ва педагогик-психологик фанлари интеграциясини таъминлаш асосида
таълим олувчиларнинг билим, кўникма ва малакаларини ривожлантиришга
кўмаклашувчи методикаларни таълим жараёнига жорий этиш ўқув фаолиятини
кафолатланган натижаларга олиб келиши мумкин.
Интеграция янги билимлар ва маҳоратларни эгаллашнинг чуқурлиги ва
тўлиқлиги, мавжуд бўлган билимлар ва маҳоратлар билан нақадар мустаҳкам ва кўп
томонлама алоқадорлиги билан боғлиқдир. Манбаларда «интеграция» тушунчасига
турлича таъриф берилган. Интеграция – таълим-тарбия жараёнини муайян кетмакетлик асосида ташкил этилишини ифодаловчи муҳим сифат бўлиб, у маълум
босқичда аввалги босқич ўқув фаолияти мазмунини ташкил этувчи билим, кўникма
ва малакаларнинг мустаҳкамланишини, кенгайтирилиши ва чуқурлаш-тирилишини
таъминлайди [3, 71-76 б.].
Интеграция –касб таълим ўқитувчиларини касбий фаолиятга тайёрлашнинг
шаклланиб улгурган тизими доирасида кечадиган, таълим олувчилар томонидан
педагогик ва техник билимларни бир бутунлик сифатида ўзлаштирилишига олиб
келадиган жараёндир [7, 94-б.]
Тадқиқотчилар фан ва таълимдаги янгиликларни ўзлаштириш жараёнида
қуйидаги талабларга эътибор қаратиш лозимлигини таъкидлайдилар:
–жараёнларнинг ўзаро боғлиқлиги – тизимлилик, яъни олий таълим тизими
босқичлари (бакалавриат ва магистратура) узвийлиги;

–фанлар блоклари орасидаги интеграция – ихтисослик ва педагогикпсихологик фанларининг ўзаро интеграция жараёнлари;
–фанлар блоклари ичидаги интеграция, яъни таълим жараёнида фанлар
мазмуни, ўтиш методи, технологияси ва ўқитиш воситаларининг ўзаро боғлиқлиги
[4, 24-25 б].
Интеграциялаш асосларига таъсир этувчи бир қанча қуйидаги асосий
омиллар мавжуд: фанлар ривожланишининг объективқонуниятлари; илм-фан
тараққиётини ҳисобга олган ҳолда таълим мазмунини белгилаш; Давлат таълим
стандартлари; таълим вазифалари; билимлар синтези; таълим жараёни ва мазмуни
бирлиги; ўқув режа ва дастурларининг бир-бирини ўзаро белгилаши; моддий
техник база; педагогик ва ахборот технологиялари [2, 84 б.].
Таълим интеграцияси дейилганда, нафақат билимларни предметлараро
боғланиши, балки ўқитиш технологиялари, усул ва шакллари интеграцияси ҳам
тушунилади. Ўқув жараёнида самарадорликка эришиш учун интеграциянинг турли
даражаларидан фойдаланиш мумкин. Масалан,
- ўқув дастурларидаги интеграция (мавзулараро уйғунлик);
-модуллашган интеграция (турдош ўқув фанларига оид билим ва
тушунчаларни тизимлаштирган ҳолда тақдим этиш);
-интегратив дастурлар (дастурларда бир неча ўқув предмети ёки ўқув
фанларига оид мавзуларни уйғунлаштирган ҳолда тақдим этиш);
-мавзулараро интеграция (айни бир курс доирасида бериладиган ўқув
материалларини бошқа бир курс ўқув материали билан уйғунлаштириш);
-мавзуларни кетма-кет баён этиш асосидаги интеграция (ўқув материалини
баён этишдаги концентризм тамойили, яъни олдинги ўқув материалининг
кейингисини мазмунан тўлдириши);
- ахборот технологиялари асосидаги интеграция (ўқув фанларини компьютер
технологиялари асосида ўқитиш) [5, 25 б.].
Бугунги кунда олий таълимда бакалавриат таълим йўналишларида
ихтисослик ва педагогик-психологик фанлар орасидаги узлуксизлик ва узвийликни
тўлиқ таъминлаш орқали таълим олувчиларда касбий билим, кўникма ва
малакаларини тармоқ таълим стандартлари ва ишлаб чиқариш корхоналарининг
битирувчига қўяётган малака талаблари даражасида тўлиқ шакллантиришнинг
илмий асосланган тизимини яратиш устида изланишлар олиб борилмоқда.
Шунингдек, касбий таълим ўқув режаларини ва махсус фанлар дастурларини
бакалавриат ўқув режаси ва фан дастурлари билан мувофиқлаштириш ва ўзаро
интеграциясини таъминлаш ҳам асосий вазифалардан бири ҳисобланади.
Изланишлар шуни кўрсатдики, олий таълимда ўқув жараёнини ихтисослик ва
педагогик-психологик фанлари интеграциясини таъминлаш асосида ташкил этиш
талабаларнинг билим олиш имкониятларини ошириш, уларнинг мустақил ишлаш
қобилиятларини
ва
амалий
кўникмаларини
ўрганиш
даражаларини
ривожлантиришда ижобий самара беради. Шунингдек, бугунги кунда олий
таълимда ихтисослик ва педагогик-психологик фанлари ўқув адабиётлари
узвийлигини таъминлаш ҳам муҳим масалалардан ҳисобланади [6, 23 б.].

Демак, олий таълимда ихтисослик ва педагогик-психологик фанларининг
интеграциясини таъминлаш орқали талабаларнинг фанларни самарали
ўзлаштиришига
эришиш
мумкин.
Шунингдек,
замонавий
педагогик
технологияларни таълим жараёнига жорий қилиш билан бирга ихтисослик ва
педагогик-психологик фанлари интеграциясига йўналтирилган фан дастурлари
асосида ўқитиш–ўқув мақсадларига кафолатли эришишни таъминлайди. Шу
нуқтаи назардан ўқув фанлари орасида ўзаро узвийликни ва интеграцияни
таъминлаш муаммоси ҳам ҳозирги кундаги долзарб вазифалардан ҳисобланади.
Фанлар интеграциясини таъминлаш мавзуларнинг такрорланмаслиги, вақтни
тежаш, яъни кам вақт сарфлаб катта ҳажмдаги материални ўзлаштириш имконини
беради ва ўзида ташкилотчилик вазифасини ҳам ифодалайди. Юқорида
кўрсатилганлар ҳисобга олинганда ўқитишнинг рентабеллиги ҳам ошади.
Психологияда интеграция мураккаб психологик ривожланиш қонуниятлари,
ёш билан боғлиқ бўлган ўзгаришларни ўрганиш; билимларни босқичма-босқич
ўзлаштириш; фаолиятнинг етакчи турлари ўзгариши доирасида кўриб чиқилади.
Педагогик жиҳатдан интеграция дидактик тамойил (ўқув жараёнининг мазмуни,
ташкилий шакл ва усулларини белгилаб берувчи асосий қоида), шароити (таълим
жараёнини самарали ташкил этишга кўмаклашувчи ҳолатлар), ҳаракатга
келтирувчи куч (таълим жараёнини амалга оширишга ёрдам берувчи омил), таълим
ривожланиши ва тарбия жараёнида мажбурий бажарилиши керак бўлган талаб
сифатида изоҳланади.
Интеграция таълим турлари ҳамда ўқув фанлари орасидаги интеграцияни
англатади. Бунда, биринчидан, таълимнинг навбатдаги тури мазмуни аввалгисини
нафақат давом эттириши, мазмунан ўзаро узвий боғланган ҳолда кейинги таълим
турида ривожлантирилиб борилиши лозим, шунингдек, фанлараро интеграция
амалга оширилиши зарур. Демак, интеграция–бу таълим турлари орасида,
фанлараро ва мавзулараро ўзаро боғлиқлик ва муносабатларни тўғри
ўрнатилишини таъминлашдан иборат булиб, интеграция – таълим-тарбия
жараёнининг сифатига таъсир кўрсатувчи муҳим тушунча бўлиб, таълимнинг
маълум босқичи, фан ёки мавзуларининг муайян кетма-кетлик ва изчиллигини
таъминлаш орқали талабалар билимини чуқурлаштириш ва ривожлантиришга
хизмат қилади.

